
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

নিজের মুখের আচ্ছন্নতা
নিজের মুখের আচ্ছন্নতা 

অদূর সমুদ্রে অঞ্জলি ডুবিয়ে মেশাতে চাই 

তবুও নিজের মুখে নরম উষ্ণতা লুঠ হয়

লুঠ হয় সকল তীর্থের গেরেমাটি

(দূরতীর্থে মনে পড়ে নিজের মুখের পরিপাটি) 

আসলে নিজের মুখে অনেক মুখের ফলশ্রুতি 

সমুদ্রের আচ্ছন্নতা নিয়ে এলে
 মাঝে মাঝে সমুদ্রে মেশাতে ইচ্ছে হয়


কেমন নিজের মুখে অসংখ্য মুখের ছায়া নামে

কেমন ছায়ার মধ্যে ন’ড়ে ওঠে আসন্ন সংকেত

মুহূর্তেই অনেক ছায়ার আচ্ছন্নতা
 আদলে আদলে আদল হারায়


উত্তর পাহাড় থেকে ধাক্কা খেয়ে ছায়াচ্ছন্ন পথের হাওয়া

কেমন নিজের মুখে আচ্ছন্নতা নিয়ে এলে 

অদূর সমুদ্রে মুখ ধুতে ইচ্ছে হয় 

ইচ্ছে হয় আদল ডোবানো জলে 

অঞ্জলি ডুবিয়ে সব আচ্ছন্নতা মিশিয়ে দিই।





ছাব্বিশ

	        এই পাতাটি অন্য কোনো ভাষায় উপলব্ধ নয়।

